
Համաձայն «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 5-րդ ենթակետի «բ» պարբերությանը` Հայաստանի Հանրապետության կառավարությունը
ո ր ո շ ու մ է.
1. Սահմանել, որ «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N 1 հավելվածի 03 բաժնի 03 խմբի 01 դասի «04. Հայաստանի Հանրապետության դատարանների պահուստային ֆոնդ» ծրագրից Դատական դեպարտամենտին հատկացվող միջոցների հաշվին սույն որոշման հավելվածում նշված Հայաստանի Հանրապետության Արարատի և Վայոց ձորի մարզերի առաջին ատյանի ընդհանուր իրավասության դատարանի Վայքի նստավայրի վարչական շենքի տանիքի վերանորոգման աշխատանքների ձեռքբերումն իրականացվելու է «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության պահանջներին համապատասխան` մեկ անձից գնման ընթացակարգով՝ չկիրառելով նույն կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության պահանջները և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները՝ համաձայն հավելվածի:
2. Սույն որոշման 1-ին կետում նշված գնման գործընթացի արդյունքում կնքվելիք պայմանագրերում նախատեսել դրույթ այն մասին, որ սույն պայմանագիրն ուժի մեջ է մտնում ստորագրման պահից, և դրա գործողությունը տարածվում է կողմերի միջև 29.03.2018թ. փաստացի ծագած հարաբերությունների վրա:
3. Առաջարկել Դատական դեպարտամենտի ղեկավարին՝ սույն որոշումն ուժի մեջ մտնելուց հետո հնգօրյա ժամկետում գնումների պլանը սահմանված կարգով ներկայացնել Հայաստանի Հանրապետության ֆինանսների նախարարություն:
[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
          ՎԱՐՉԱՊԵՏ               	                   	   	            Ն. ՓԱՇԻՆՅԱՆ

Հավելված
ՀՀ կառավարության
«____» «_______» 2018 թվականի N _____-Ա որոշման
ՑԱՆԿ
ՀՀ Արարատի և Վայոց ձորի մարզերի առաջին ատյանի ընդհանուր իրավասության դատարանի Վայքի նստավայրի վարչական շենքի տանիքի վերանորոգման կատարման նպատակով հատկացված միջոցների շրջանակներում աշխատանքների ձեռքբերման

	հ/հ
	Գնման առարկայի անվանումը
	Գումարը
(դրամ)

	1
	ՀՀ Արարատի և Վայոց ձորի մարզերի առաջին ատյանի ընդհանուր իրավասության դատարանի Վայքի նստավայրի վարչական շենքի տանիքի վերանորոգում
	3772300 /երեք միլիոն յոթ հարյուր յոթանասուներկու հազար երեք հարյուր/

	
	Ընդամենը
	3772300








ՀԻՄՆԱՎՈՐՈՒՄ

«ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ
 ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
«Գնման գործընթաց կազմակերպելու մասին»  Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է հետևյալով. 
	2018թ. ապրիլին ՀՀ Արարատի և Վայոց ձորի մարզերի առաջին ատյանի ընդհանուր իրավասության դատարանի Վայքի նստավայրի շենքի տանիքը բնական աղետի (սաստիկ քամիների) հետևանքով քանդվել է (թերությունների ակտը և նկարներն առկա են): Հաշվի առնելով այն հանգամանքը, որ դեպքը տեղի է ունեցել գարնանային անձրևների ժամանակաշրջանում, և նորոգման աշխատանքների ուշացման դեպքում շենքին միանշանակորեն ավելի մեծ վնաս էր հասցվելու, որոշվել է անհետաձգելի լինելու հիմքով գնման գործընթացը կազմակերպել ավելի ուշ, ֆինանսական միջոցների առկայության դեպքում, մեկ անձից գնում կատարելու միջոցով: Անմիջապես ձեռնարկվել են համապատասխան միջոցներ, և սեղմ ժամկետներում շինարարական աշխատանքները հասցվել են ավարտին: Նորոգման աշխատանքներն իրականացվել է <<Սարկողի>> ՍՊԸ-ի միջոցով: Նշված վերանորոգման աշխատանքների նախագծանախահաշվային փաստաթղթերն առկա են, հաշվառված են ֆինանսների նախարարության (լիազոր մարմնի) կողմից: 
	Ընթացիկ իրավիճակը և խնդիրները
Վերը նշված նպատակի համար, մեկ անձից գնում կատարելու ձևով գնման ընթացակարգ կազմակերպելու նպատակով՝  ՀՀ դատարանների պահուստային ֆոնդից  23.08.2018թ. թիվ ԲԴԽ-34-Ո-90 որոշմամբ հատկացվել է անհրաժեշտ գումարը, որը կազմում է՝ 3772300 /երեք միլիոն յոթ հարյուր յոթանասուներկու հազար երեք հարյուր/ դրամ: 
Հաշվի առնելով այն հանգամանքը, որ դեպքը տեղի է ունեցել գարնանային անձրևների ժամանակաշրջանում, և նորոգման աշխատանքների ուշացման դեպքում շենքին միանշանակորեն ավելի մեծ վնաս էր հասցվելու, իսկ ֆինանսական միջոցներ նախատեսված չէին, իսկ  շինարարական աշխատանքները սեղմ ժամկետներում պետք էր հասցնել ավարտին, այդ իսկ պատճառով՝ որոշում է կայացվել նորոգման աշխատանքների ձեռքբերումը կատարել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետով նախատեսված ընթացակարգով:

2. Նախագծի մշակման գործընթացում ներգրավված ինստիտուտները և անձինք 
ՀՀ Արարատի և Վայոց ձորի մարզերի առաջին ատյանի ընդհանուր իրավասության դատարանի Վայքի նստավայրի վարչական շենքի տանիքի վերանորոգման աշխատանքները կատարվել են <<Սարկողի>> ՍՊԸ-ի միջոցով:  


3. Կարգավորման նպատակը և ակնկալվող արդյունքը 
	Հիմնական նպատակը` ՀՀ կառավարությունից ակնկալվող օժանդակությունն է՝ <<Սարկողի>> ՍՊԸ-ի կողմից կատարված աշխատանքների դիմաց վճարման գործընթացի կազմակերպման ընթացքում առաջացած խնդիրը լուծելու միջոցով:




















ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ  ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Գնման գործընթաց կազմակերպելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում: 



ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:



